
Ýanawar aýynyň 22-de ABŞ-nyň 
Türkmenistandaky ilçihanasy “Şeraton Grand” 
myhmanhanasynda ýokary wezipeli hökümet işgär-
leri, daşary syýasat bilermenleri, žurnalistler we etnik 
hem dini toparlaryň wekilleri üçin ABŞ-nyň Preziden-
tiniň ýurduň ýagdaýy hakyndaky ýyllyk ýüzlen-
mesiniň tomaşasyny gurady. Prezident Buşuň 20-nji 
ýanwardaky Kongresse ýüzlenmesi rus dilinde doly 
görkezilen bu tomaşa ABŞ-nyň ýolbaşçysynyň şu 
günki gün ýurduň daşary we içeri syýasatynda ileri 
tutýan meseleleri bilen tanyşmaga mümkinçilik berdi.   

Giriş sözünde ilçi Jeýkobson “Ýurduň ýagdaýy 
baradaky” ýüzlenmeleriň döreýiş taryhy we ABŞ-da 
prezident saýlawlarynyň başlamagy bilen 
baglanyşyklylykda şu ýylky ýüzlenmäniň ähmiýeti 
barada gürrüň berdi. 

Öz ýyllyk ýüzlenmesinde Prezident Buş 
Amerikanyň terroristlere garşy geçiren kampaniýasy, 
ABŞ-nyň maksatlary hem Owganystan we Yrak 
meselelerine halkara jemgyýetçiliginiň gatnaşygy 
barada gürrüň açdy. ABŞ-nyň Prezidenti daşary ýurt 
jemgyýetçiliginiň Eýrandan we Demirgazyk 
Koreýadan ýadro ýaragyny döretmek ugrundaky 
talaşlaryny bes etmeklerini talap edýändigini ýene bir 
gezek gaýtalady. 

 
Myhmanlar ABŞ-nyň Prezidentiniň “Ýurduň ýagdaýy 
baradaky” ýüzlenmesine tomaşa edýärler. 
 

Ilkinji nobatda durýan içerki meseleler barada 
durup geçmek bilen Buş ABŞ-nyň ykdysadyýetiniň 
galkynjagyna ynamynyň bardygyny aýdyp, saglygy 
goraýyş işiniň ähmiýeti barada gürrrüň etdi. 
Prezident, şeýle hem, Kongressden Milli immigrasiýa 
kanunlaryny özgertmegi talap etdi. 

Ýyllyk ýüzlenmä tomaşa edensoňlar, oňa 
gatnaşýanlar Prezidentiň ýüzlenmesinde galdyrylan 
käbir meseleleri resmi bolmadyk ýagdaýda ara alyp 
maslahatlaşdylar.  
 

(dowamy 5-nji sahypada)
 

ÝUSAID, BSG we Saglygy goraýyş ministrligi ysytma boýunça seminar geçirdi 
 

Ýanwar aýynyň 20-26-sy aralygynda Aşgabatda 
ýerli medisina işgärleri üçin ysytmanyň öňüni alyş 
we bejeriş usullaryna bagyşlanan bir hepdelik  
 

 
Keselleri anyklaýyş Merkeziniň işgäri Galina Mamedowa 
(sagda) seminara gatnaşýanlaryň birini ysytma 
gözegçiliginiň aýratynlyklary bilen tanyşdyrýar. 

seminar geçirildi. Seminary Türkmenistanyň Saglygy 
goraýyş hem derman senagaty Ministrligi, ÝUSAID-iň 
Regional okuw maksatnamasy we Bütindünýä saglyk 
Guramasynyň (BSG) «Ysytma garşy göreş» 
maksatnamasy bilelikde gurady. BSG-nyň 
Russiýadan gelen bilermenleri Alla Baranowa, 
Andreý Zwansow we Gasan Süleýmanow dagy 52 
sany ýerli saglygy goraýyş işgäri bilen ysytmany 
anyklama we bejeriş usullary boýunça okuw geçdi. 
Türkmenistanyň Döwlet sanitar Inspeksiýasynyň, Milli 
Çöller Institunyň we Kesel anyklaýyş Merkeziniň 
işgärleri okuw geçirmäge olara kömek etdiler. 

Bu seminaryň maksady bu ugurda gazanylan 
bilimdir tejribäni seminar gutaransoň, geçiriljek test 
netijesinde saýlanjak ýerli türgenleşdirijiler arkaly 
welaýatlara ýaýratmakdyr. Epidemiologlar we 
laboratoriýa işgärleri üçin aýry iki tapgyrda geçirilen 
bu seminar oňa gatnaşanlary häzirki zaman 
enjamdyr esbaplary ulanmak bilen ysytmany 
bejermegiň struktura çarçuwasy bilen üpjün etdi. 
Laboratoriýa işgärleri bolsa ysytma barlaglaryny-da  
 

(dowamy 4-nji sahypada)

 

http://www.usemb-ashgabat.rpo.at/


ABŞ-nyň Ilçihanasynyň aýlyk habarlar toplumy, 28-nji sany 

Sahypa 2

  
 

 

 

 

 
 

 

INTERNET ÖSÜŞI

Aşgabatda žurnalistika boýunça websaýt açyldy 
 

Ýanwar aýynyň 15-de tejribeli žurnalist Dina 
Baýbarodina Türkmenistanyň Milli Kitaphanasynda 
ýerleşen IATP Internet merkeziniň mümkinçiliklerinden 
peýdalanmak bilen IATP-yň serwerinde 
http://iatp.edu.tm/samopiztsi adresli žurnalistika 
bagyşlanan websaýtyny ýerleşdirdi. 
 

 
Dina Baýbarodina IATP-yň işgäri bilen öz saýty barada 
söhbet edýär. 

 

Moskwa döwlet uniwersitetiniň žurnalistika fakultetini 
tamamlan Dina 28 ýylyň dowamynda ýerli 
telewideniýede, radioda we gazetlerde zähmet çekipdir. 
Onuň öten asyryň 80-nji ýyllarynda taýýarlan çagalar 
üçin “Ewrika” ylmy-populýar gepleşigi we syýahatçylyga 
bagyşlanan “Ene Toprak” gepleşigi öz döwrüniň ilhalar 
telewizion gepleşikleri bolupdyr. 

Ol hemişe Türkmenistanda žurnalistika mekdebini 
döretmek barada arzuw edip gelipdir, ýöne bu 
taslamasyny maliýe goldawy bilen üpjün edip bilmändir. 
Dina bu arzuwyny – öwrenje žurnalistlere maglumat 
çeşmeleriniň hilini kesgitlemegi, pikirleri 
garşylaşdyrmagy we köpsanly maglumat çeşmesinden 
peýdalanmagy öwretmek arzuwyny Internet üsti bilen 
amala aşyrmak maksady bilen şu saýty döredipdir. 

Dina bu websaýty 2002-nji ýylyň mart aýynda geçen 
IATP-yň kompýuter öwrediş, Internetden peýdalanmak 
we websaýt dizaýny boýunça okuwlarda alan bilimdir 
tejribesini peýdalanmak bilen döredipdir. “Men hemişe 
kompýuterde işläp bilýän adamlary jadygöýdür 
öýderdim, özüm asla kompýuter öwrenip bilerin 
öýdemokdym. IATP-yň türgenleşdirijileri meniň bu 
pikirimi düýpgöter özgertdiler. Men geçen 1,5 ýylyň 
içinde kompýuteri gowy özleşdirip, hatda, öz saýtymam 
döretdim” diýip, Dina aýtdy. 

 
Aşgabatly we Daşoguzly ýaş zehinleriniň bäsleşigi 

 
Ýanwar aýynyň 10-da 12 talyp zehin bäsleşigine 

gatnaşmak üçin Internet ulgamy arkaly Aşgabatdaky 
uçurymlaryň Maglumat Merkezinde (MM) we 
Daşoguzyň IATP Internet-merkezinde “ýygnandy”. 
Bäsleşige gatnaşan ýaşlar bu waka meýletin 
türgenleşdirijileriň geçiren seminarlarynda 
taýýarlanypdylar. Ol seminarlary Aşgabatda ýerleşýän 
hökümete degişli bolmadyk “Jemgyýetçilik 
hyzmatdaşlygy merkezinde” işleýän Hemra Atabaýew 
we başga işler bilen birlikde kemislilere-de ýardam 
edýän Halkara Gyzyl Haç we Gyzyl Ýarymaý 
guramasynyň Ýaşlar klubynyň prezidenti Nargiz 
Abdullaýewa geçirdiler. Rus telewideniýesiniň “Näme? 
Nirede? Haçan?” atly ilhalar gepleşigini nusga 
hökmünde ulanmak bilen olar biri-biriniň bilimini 
barlamak üçin bu gepleşigiň elektron görnüşini 
taýýarlapdyrlar. Oýnuň düzgüni boýunça iki tarapa-da 
elektron poçta arkaly IATP-yň işgärlerine iberilen del 
soraglar gelip gowuşýar, olar-da bir minudyň 
dowamynda ony ara alyp maslahatlaşýarlar. Bu oýun 
ýiti zehin we ugurtapyjylygy, şeýle hem, öz berjek 
jogabyňy delillendirmek ýaly çekişme ukybyny talap 
edýär. Soraglar Hytaý medeniýetinden başlap, rus 
nakyllaryna, sazly wideolara çenli temalary öz içine 
alýardy. FLEX uçurymy Ahmet Hojaýew Internet 
gepleşik serweri arkaly bu bäsleşige ýolbaşçylyk etdi.  
 

 
Aşgabatdaky ýaş zehinler topary bäsleşigiň bir soragyny ara 
alyp maslahatlaşýar. 
 
Arslan Penjiýew (FLEX 2003) bolsa toparlaryň gazanan 
utuklaryny www.iatp.edu.tm/ebridge adresindäki oýun 
saýtynda ýerleşdirýärdi. Oýna tomaşa etmäge 20-den 
gowrak uçurym we beýleki ulanyjylar geldi. Oýun 6 
(dogry jogap) -3 hasap bilen Aşgabatlylaryň peýdasyna 
tamamlandy.

http://iatp.edu.tm/samopiztsi
http://www.iatp.edu.tm/ebridge

ABŞ-nyň PARAHATÇYLYK KORPUSY

 

Parahatçylyk Korpusynyň meýletinçileri seminarlar  
we maglumat bazary üçin Aşgabatda ýygnanydylar 

 
Şu ýylyň ýanwar aýynyň 6-11 aralygynda ýurduň dürli 
künjeginden gelen Parahatçylyk Korpusynyň 50-den 
gowrak meýletinçisi maglumat bazaryna gatnaşmak we 
özleriniň ýaşaýan ýerlerinde amala aşyrýan hyzmatlarynyň 
 

 
ABŞ-nyň Ilçihanasynyň Maglumat-serişdeler merkeziniň 
hünärmeni Azat Myradow (çepde) maglumat bazaryna 
gatnaşanlara ABŞ-nyň hökümetiniň mugt neşirlerini paýlaýar. 
 

täsirliligini artdyrmaga niýetlenen ilkinji okuwa gatnaşmak 
maksady bilen Aşgabatda ýygnandy. Meýletinçiler tejribe 
alyş-çalşygy, 2003-nji ýylyň 6-njy noýabrynda kasam kabul 
edensoňlar, ýerlerde geçiren ilkinji iki aýlarynyň 
dowamynda duş gelen kynçylyklary we gerek-ýaraklary 
barada biri-birini habarly etmek maksady bilen 
ýygnanyşdylar. Bir hepdä çeken okuwyň dowamynda 
Parahatçylyk Korpusynyň meýletinçileri AIW/AIDS-den 
ägälik we reproduktiw saglyk boýunça sapak geçirmäge, 
şeýle hem, okatmakda we saglygy goramakda tehniki 
türgenleşige bagyşlanan seminarlara gatnaşdylar. 
Türkmenistanda köpräk işlän tejribeli meýletinçiler tomusky 
lagerleri gurnamak boýunça seminar geçirdiler.  

Ondan gowrak amerikaly we halkara gurama, şeýle hem, 
ABŞ-nyň we Beýik Britaniýanyň ilçihanalary 2004-nji ýylyň 
10-njy ýanwarynda Parahatçylyk Korpusynyň meýletinçileri 
üçin ýörite guralan maglumat bazarynda öz 
maglumatlaryny çykardylar, meýletinçiler Türkmenistanda 
hereket edýän dürli guramalaryň wekilleri bilen duşuşyp, öz 
ýerli taslamalaryny amala aşyrmakda olaryň çeşmelerinden 
peýdalanmak mümkinçiligini öwrendiler. 

Zerur maglumatlar bilen täzeden “ýaraglanan” 
meýletinçiler iş ýerlerine dolanyp barmak bilen öz 
taslamalaryny ýerli hyzmatdaşlar bilen birlikde amala 
aşyrmaga başladylar. 
 

 
 

 
ALYŞ-ÇALYŞ MAKSATNAMALAR

 
Talyplar maksatnamasyna gatnaşyjylar seminar üçin Waşingtonda ýygnandylar 

 
Üstümizdäki ýylyň ýanwar aýynyň 8-11 aralygynda ABŞ-

da okap ýören talyplaryň alyş-çalyş maksatnamasynyň 
gatnaşyjylary okuw aralygynda “Jemgyýetçilik hyzmatynyň 
güýji” temasyndan Waşingtonda geçen seminara 
gatnaşdylar. Seminara gatnaşanlar öz ýurtlarynda 
jemgyýetçilik hyzmatlaryny amala aşyrmagyň we başgalary 
özlerine goşulmaga gyzyklandyrmagyň ýollaryny 
öwrendiler. Birinji semestr döwründe olar öz jemgyýetçilik 
hyzmatlaryny açyp görkezdiler. Şonda bu tema boýunça 
döreden afişalary üçin ýeňiş gazanan iki topar baýraga 
mynasyp boldy. Ähli afişalary www.irex.org saýtynda görüp 
bilersiňiz. 

Talyplar, şeýle hem, parky arassalamak, şäheriň garyp 
bölekleriniň ýaşaýjylary bilen aýdym aýtmak, gojalar 
öýünde öz ýurtlary barada prezentasiýa geçirmek we 
syrkaw çagalara sowgat etmek bilen Waşingtonda geçirilen 
jemgyýetçilik hyzmatlaryna gatnaşdylar. 

Talyplar maksatnamasynyň okuwçylary, şeýle hem, 
Waşingtonda hokeý oýnuna tomaşa etmäge, paýtagtdaky 
ýadygärlikleri görmäge, muzeýlere gitmäge we 
Waşingtonyň Improw teatrynyň ýörite sahnasyna tomaşa 
etmäge wagt tapdylar. 

Talyplar maksatnamasynyň Türkmenistandaky 

utgaşdyryjysy Kaýa Benson bu seminara baryp, 
Türkmenistanly okuwçylar bilen duşuşdy. Okuwçylarda öz 
sapaklary, mugallymlary, dostlary we myhman ýerleri 
barada aýdara zat diýseň kändi. 

 

 
Aralyk seminarda Talyp maksatnamasyna gatnaşýanlar türkmen 
ruhuny beýan edýärler.

http://www.irex.org/

Uçurymlar Aşgabatda ynsan hukukla
 

Ýanwaryň 19-da Aşgabatdaky Uçurymlar Maglumat 
Merkezinde ABŞ-nyň hökümeti tarapyndan 
maliýeleşdirilýän alyş-çalyş maksatnamalarynyň 13 
uçurymy we Ýewropada howpsuzlyk we hyzmatdaşlyk 
guramasynyň (ÝHHG) Aşgabat bölüminiň ynsan meseleleri 
bölüminiň işgäri Mari-Hose Wan Riniň gatnaşmagynda 
raýatlyk hukuklaryna bagyşlanan «tegelek stol» geçirildi. 
IATP uçurymlarynyň utgaşdyryjysy Bahar Agaýewa we 
AÝREKS-iň Türkmenistandaky direktory Bahar Ataýewa 
Martin Lýuter Kingiň doglan gününi bellemek we onuň 
dirikä, galdyran möhüm meseleleri barada Türkmenistanda 
dialogy güýçlendirmek maksady bilen bu çekişmäni gurady. 
Hanym Wan Ri ÝHHG-nyň missiýasyny beýan etdi. Bu 
missiýa ýerli häkimiýetler bilen dialoglar alyp barmak, 
konstruktiw tankydy güýçlendirmek we ynsan hukuklarynyň 
bozulmagynyň üstüni açmak ýaly wezipeleri öz içine alýan 
eken. “Tegelek stoluň” sorag-jogap bölüminde uçurymlar 
ynsan hukulary bilen baglanyşykly ÝHHG-nyň gözegçilik 
eden ýa goragyna çykan ýagdaýlary barada sorag berdiler. 
Hanym Wan Ri metbugat azatlygy, halkara kanunlary we 
kanunçylygy, şeýle hem, adam söwdasyny-da öz içine 
alýan ynsan hukuklary meseleleri barada gelejekde 
ýüzlenmek üçin http://www.osce.org/fom we  
 
 

Martin Lýuter Kingiň “Meniň arzuwym bar
 

Ýanwar aýynyň 21-de Parahatçylyk Korpusynyň 
meýletinçisi Reý Neýleriň Amerikan Merkezinde hepdede 
iki gezek geçirýän edebiýat klubunyň oturylyşygynda 
Doktor Martin Lýuter Kingiň “Meniň arzuwym bar” ady bilen 
tanalýan meşhur çykyşyna ýüzlendiler. Reý Neýler we 
klubuň agzalary bu çykyşyň gurluşyny we kuwwatyny, 
şeýle hem, ABŞ-nyň raýat hukuklary ugrundaky hereket 
üçin onuň ähmiýetini ara alyp maslahatlaşdylar. 

Doktor Martin Lýuter King bu çykyşy 1963-nji ýylyň 28-nji 
awgustynda 200.000-den gowrak adamyň gatnaşmagynda 
geçirilen Waşingtona ýöriş dowamynda Waşingtonda 
Linkolnyň ýadygärliginiň basgançaklarynda sözläpdi. Umyt 

 
 
 
 
 

ÝUSAID, BSG we Saglygy goraýyş minis
 

(başy 1-nji sahypada) 
 
geçirmäge ukyply birleşdirilen häzirki zaman laboratoriýa 
tehnologiýalary bilen tanyşdylar. Bu seminaryň ýene bir 
maksady Türkmenistanda ysytma keseli barada yzygiderli 
baha berip durmaga mümkinçilik döretjek esasly we goşmaça 
gözleg mümkinçiliklerini güýçlendirmekdi. 

Seminara gatnaşýanlara paýlamak maksady bilen dürli 
ysytma çybynlary barada ýörite gollanma kitaby çap edildi. Bu 
kitaby Türkmenistanyň Milli Çöller Institutynyň flora we fauna 
bölüminiň işgärleri taýýarladylar. 

Kesel Gözegçiligi Merkezi (KGM), BSG-nyň «Ysytma garşy 
göreş» maksatnamasy, ÝUSAID-iň Regional türgenleşik 
MARTIN LÝUTER KINGIŇ DOGLAN GÜNI
Sahypa 4

ry boýunça «tegelek stol» geçirdiler 

 
Mari-Hose Wan Ri uçurymlar bilen ynsan hukuklary barada 
söhbet edýär. 
 
www.legislationline.org adreslerini berdi. Ol, şeýle hem, 
uçurymlara ynsan hukuklary, dawadan soňky jyns 
meseleleri, azatlyk we jogapkärçilik we başga meseleler 
boýunça neşir edilen edebiýaty hem kompakt-diskleri 
gowşurdy.

” atly çykyşy ara alnyp maslahatlaşyldy 

we aýgytlylyk nutky bolan bu nutk jynsy garmoniýa, söýgi 
we aklaryň hem garalaryň bilelikde agzybir we 
parahatçylykly ýaşap biljegine bolan ynamyň gysgaça 
beýany bolupdy. Bu nutk şu günki günem häzire çenli 
sözlenen iň güýçli we iň täsirli nutklaryň biri hasaplanýar. 

Her ýyl ýanwar aýynyň üçünji duşenbesi Amerika Martin 
Lýuter Kingiň doglan gününi belläp geçýär. Ol geçen 
asyryň 60-njy ýyllarynda Amerikada raýatlyk hukuklary 
ugrundaky hereketiň iň meşhur ýolbaşçysydy. Doktor King 
jynsy kemsitmä passiw garşylyk görkezmek syýasatyny 
ýola goýmak bilen milli meşhurlyk gazandy. 

SAGLYGY GORAÝYŞ

trligi ysytma boýunça seminar geçirdi 
maksatnamasy we Türkmenistanyň Saglygy goraýyş we 
derman senagaty Ministrligi bu okuwyň çykdajysyny bilelikde 
çekdiler. ÝUSAID-iň Regional türgenleşik maksatnamasy 
seminara ýerli lukmanlaryň gatnaşmagyny maliýeleşdirdi we 
12 mikroskopy hem kömekçi laboratoriýa enjamlary bilen 
üpjün etdi. Bu enjamlar praktiki sapaklarda ulanyldy. 
Merkezi Aziýa Regional türgenleşik maksatnamasy 
ÝUSAID-iň Netijeli Türgenleşige Strategiki we Tehniki Ýardam 
(START) maksatnamasynyň bir bölegidir. Bu maksatnama 
Bilim arkaly Ösüş Akademiýasy (AED) tarapyndan 
dolandyrylýar. 
 
Makala AED-iň ýardamy bilen ýazyldy

http://www.os�e.org/fom
http://www.legislationline.org/


ABŞ-nyň Ilçihanasynyň aýlyk habarlar toplumy, 28-nji sany 

 
 

Türkmenistanyň hökümet işgärleri we žurnalistler  
ABŞ-nyň Prezidentiniň ýyllyk ýüzlenmesine tomaşa edýärler 

 
(başy 1-nji sahypada) 

 
1790-njy ýylda dörän Ýurduň ýagdaýy baradaky Ýyllyk 

Ýüzlenme däbi  Prezidente geçmişe salgylanyp, Kongrese, 
Amerikan halkyna we bütin dünýä gelejek baradaky 
umytlaryny hödürlemäge mümkinçilik berýär. Prezidentiň 
her ýyl iberýän peýamy üçin kanuny esas ABŞ-nyň 
Konstitusiýasynda öz beýanyny tapandyr. Döwlet ýagdaýy 
boýunça Ýyllyk Ýüzlenme häzirki döwürde ABŞ-nyň esasy 
telewizion ulgamlarynyň ählisi boýunça gös-göni alnyp 
eşitdirilýän seýrek prezident çykyşlarynyň biridir. 

 

Prezident Buşuň Ýurduň ýagdaýy baradaky Ýyllyk 
çykyşynyň iňlis dilindäki doly teksti, şeýle hem, rus hem 
türkmen dillerindäki çykyşyň gysgaça beýany we daşary 
syýasat boýunça sözlän sözi ABŞ-nyň Türkmenistandaky 
Ilçihanasynyň aşakdaky adresli saýtynda ýerleşdiriler: 
www.usemb-ashgabat.rpo.at. Siz, şeýle hem, bu 
materiallary Ilçihananyň Maglumat-serişdeler merkezinden 
alyp bilersiňiz (tel: 35-00-45). Maglumat-serişdeler 
merkezinden, şeýle hem, Ýurduň ýagdaýy baradaky Ýyllyk 
çykyşyň iňlis we rus dillerinde wideo ýazgysyny-da 
wagtlaýynça alyp bilersiňiz. 

Täze elektron žurnallar  

ABŞ-da saýlawlar: 2004 
 

Bu özboluşly neşir Amerikanyň saýlaw 
düzgünine umumy girişi teklip edýär. 
Esasan, syýasy alymlardan ybarat bolan 
ýedi bilermen öz ýurtlarynda hökümet 
saýlawynyň dürli görnüşleri bolup biljek 
daşary ýurtly okyjylara ýetip gelýän 
Amerikan saýlawlaryň ähmiýetli jähetlerini 
düşündirýärler. 

Bu žurnal amerikan ulgamynda syýasy 
partiýalaryň rollaryna we dalaşgär 
bellemek üçin geçirilýän partiýa 
gurultaýlary, şeýle hem, ilkinji saýlawlary-
da öz içine alýan dalaşgär bellemek 
düzgünine degişli makalalary hödürleýär. 
Makalalaryň biri saýlawçylaryň hasaba 
alynmagy, sesleriň sanalmagy we ses 
bermegiň tertibini ýola goýmak bilen 
saýlaw institutlarynyň arassalygy we 
adalatlylygy üpjün edişi barada jikme-jik 
gürrüň berýär. Bruklin institutynyň tan
analizçisi Tomas Man bilen geçirilen interwý

saýlawlara has dykgatly üns berýär. Siz, 

 
Kiçi kärhana

 
Bu žurnal kiçi kärhananyň maliýe

üpjünçiligine ýetmegi, kärhana ösüşi hem
onuň jemgyýetçilik esaslary boýunça
hökümet resmileriň we tanymal alymlaryň
çynlakaý maslahatlaryny hödürleýär.
ÝUSAID-iň Ykdysady Ösüş Bürosynyň oba
hojalyk we söwda bölüminiň işgäri Emmi
Simons tarapyndan ýazylan bu makala ABŞ-
nyň hökümetiniň kiçi kärhanalar üçin girdeji
almagyň, ýer ýüzündäki millionlarça adam
üçin bolsa esasy eklenç çeşmesiniň
döredilmegine edýän ýardamyny beýan
edýär. 

Parahatçylyk Korpusynyň direktory Gaddi
Waskez öz makalasynda Parahatçylyk
Korpusynyň meýletinçileriniň jemgyýetçilik
kärhanalara we hususy kärhanalara, esasn

ymal syýasy 
u ýetip gelýän 

şeýle hem, häzirki zaman saýlawlarda 
aýgytly rol oýnaýan iki zat barada okap 
bilersiňiz, olaryň biri jemgyýetçilik pikir 
soraşylyşy, ikinjisi-de saýlaw 
kampaniýasynyň maliýeleşdirilmegine 
degişli kanunlardyr. Mundan başga-da, 
siz bu žurnaldan esasy Internet salgylary 
we goşmaça çeşmeler barada maglumat 
tapyp bilersiňiz. 

Bu žurnalyň iňlis dilinde çapdan çykan 
görnüşi üçin 35-00-45 nomere jaň edip 
ýa-da irc-ashgabat@iatp.edu.tm adrese 
elektron hat iberip bilersiňiz. Bu žurnalyň 
rus dilindäki nusgasy häzirlikçe elektron 
görnüşindedir, emma tiz wagtdan çapdan 
çykan görnüşi-de bize gelip gowşar. 
Žurnalda ýerleşdirilen käbir makalalar 
türkmen diline terjime edilip, 

http://www.usemb-ashgabat.rpo.at/tm adresli saýtda 
ýerleşdirilendir.

: ykdysady ösüş üçin esas döretmeli 

 
 
 
 
 
 
 

 
 
 
 

 
 
 esasly kiçi 
am, aýallardyr 

çagalar bilen işleşýän kärhanalara edip 
biljek ýardamy barada söz açýar. Başga 
makalalar kiçi kärhana maksatnamalary, 
maliýe goldawyny tapmagyň ýollary we 
ÝUSAID-iň kiçi kärhana döretmek babatda 
geljekki işleri baradaky meseleleleri 
gozgaýar. 

Žurnal, şeýle hem, bu mesele boýunça 
birmäçe düşündirişi, kiçi kärhanany 
işletmek boýunça baş bilermenleriň ýazan 
iki sany analitik makalasyny, faktlardyr 
sanlary we esasy Internet salgylary 
okyjylara hödürleýär. 

Bu žurnaly ABŞ-nyň Ilçihanasynyň 
Maglumat-serişdeler merkezi arkaly iňlis 

dilinde elektron görnüşinde tapyp bilersiňiz. Telefon: 35-00-
45, e-mail: irc-ashgabat@iatp.edu.tm.  

http://www.usemb-ashgabat.rpo.at/
mailto:ir�-ashgabat@iatp.edu.tm
http://www.usemb-ashgabat.rpo.at/tm
mailto:irc-ashgabat@iatp.edu.tm

